
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

সঙ্কট



আমি জানতাম, বঞ্চনা ক্ষোভে ব্যাপক ধর্মঘট,

বেকারত্বের গণসমস্যা, খাদ্যের সঙ্কট,

নব বিপ্লবে আগ্নেয়গিরি ধূমায়িত ষড়যন্ত্রে,

কেমন করে তা রুখবে বন্ধু, কোন মহা যাদুমন্ত্রে?


এই মহাদেশে কোটি মানুষের কোটি অনটন, দায়,

কোন কৌশলে নিমেষে তাদের সমাধান করা যায়?

নীচের তলার অন্ধকারের দুঃসহ হাহাকারে

উপর তলার ঘুম ভেঙে যাবে, করাঘাত দ্বারে দ্বারে।

গৃহযুদ্ধের প্রয়োজন নেই; বাঁচার চাহিদা পণ,

সদ্ধিপত্রে স্বাক্ষর পড়ে, সেটুকু হলে পূরণ।


আমি জানতাম, লোক গণনার হিসেবে রয়েছে ভুল,

প্রতি মুহূর্তে জন্মের হার ছাপিয়ে সীমানা কুল

আরও কোটি ছায়া কিলবিল করে, নাহি লেখাজোখা মাপ,

তারাই আবার আনবে যুদ্ধ দুর্ভিক্ষের অভিশাপ।

